
					ఈ పుట అచ్చుదిద్దబడ్డది

క. ఆరాజధాని కధిపతి

యై రాజిల్లును ‘సుచంద్రుఁ’ డను రాజు, మహో

దారగిరీశోరుదరీ

వారవరీవృత్యమానవైరివ్రజుఁ డై. 113



సీ. తనచారుకీర్తిసంతానవల్లరికి స

జ్జాలముల్ సజ్జాలలీల నెనయఁ,

దననిత్యదానాంబు వనజాలయమునకుఁ

బుష్కరం బతినీలపుష్కరముగఁ,

దనఖడ్గపుత్ర్యభిధానకాదంబిని

కరిరాజు లరిరాజు లై తలంకఁ,

దననవ్యధామసాంద్రద్యోతమునకు ఖ

ద్యోతుండు ఖద్యోతరీతిఁ బూనఁ,



తే. దనభుజాభోగిరాడ్భోగమునకు ధరణి

చక్ర మెంతయుఁ జక్రప్రశస్తి బెరయ,

వెలయు నభిరామసౌందర్యవిజితమదన

శక్రసుతచంద్రవిభుఁడు ‘సుచంద్ర’విభుఁడు. 114



చ. అలఘుమహంబునం, గువలయప్రియకారినిజోదయంబున

న్లలితవసుచ్ఛటావితరణంబున, నిస్తులలక్షణంబునం,

గలితచకోరదృఙ్నవసుఖప్రదరూపమునం, గడున్ విరా

జిలు నలరాజు గైకొనఁగఁ జెల్లదె ధాత్రి సుచంద్రనామమున్. 115



సీ. పుణ్యజనప్రియమున మించు నేరాజు

ప్రబలు నేరా జవిపక్షగుప్తి,

నైకసహస్రాక్ష్యవాప్తకుం డేరాజు

సకలాశ లేరాజు చక్కఁ బ్రోచు,

		 ఈ పేజీలో చివరి మార్పు 8 జూలై 2020న 04:46కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

